Doorka Adeegga Dab-demiska
Dab-demiyaheena waxay halkaan u joogaan inay ku caawiyaan markii aad u ku jirto xaalad deg-deg ah. Waxay xittaa dadka ku caawiyaan inay si badbaado ah ku noolaadaan ayagoo ka hortagaaya xaaladaha deg-degga ah/gurmadka.

Waxay ka jawaabaan xaalado deg-deg ah ee badan oo ka dhaca Koonfuurta Yorkshire. Noocyada shilalka dab-demiska looga yeero waxaa ka mid ah nooc walba oo dab ah – sida dabka guriga, dabka baaburta qabsado iyo kuwa qashin-qubyada – shilalka waddada ka dhaca, shilalka ku saabsan walax kiimiko ah iyo markii ay dadka meel ku xayirmaan ama ku xanniban yihiin.

Waxaa Koonfuurta Yorkshire ku yaalo in ka badan 20 saldhig dab-demis. Ka eeg  saldhiga dab-damiska kuu dhow boggeena internetka www.syfire.org.uk
Waxa la qabto markii uu jiro Xaalad Deg-deg ah
Haddii aad ku jirto xaalad deg-deg ah iyo u baahan tahay inaad wacdo adeegga dab-demiska, wac 999 iyo u sheeg inaad u baahan tahay Adeegga Dab-demiska. Lambarkaan waa bilaash.

Xasuuso – haddii aad ku jirtid dhismo dab qabsadey, dibedda u bax haddii uu kuu suurto-galo, dibedda joog, wac 999 iyo sug in dab-demiska imaado. Ha ku laabanin dhismaha sidii aad u soo qaadato alaabtaada ama hantidaada qiimaha leh. Haddii aadan ka bixi karin dhismaha, xiriiriyaha telefoonka ayaa ku siin doono talada aad si badbaado ah ku joogto. 
Sida loo helo Talada Babaadada
Adeegga Gurmadka & Dab-demiska Koonfurta Yorkshire wuxuu ka jawaabaa xaaladaha deg-degga ah iyo wuxuu xittaa shaqo baaxad wayn leh ka qabtaa jaaliyaddaada, taaso loogu talagaley in laga hortago inay shilalka dhacaan. 

Tusaale ahaan, waxaad qaban-qaabin kartaa Baaritaanka Badbaadada guriga oo bilaash ah halkaaso dab-damiska u soo booqon doono gurigaaga sidii ay kugu rakibaan qaylo-dhaan dab ee bilaash ah iyo kugu siiyaan taloyinka hababka lagu yareeyo halista in gurigaaga dab qabsado. 

Sidii aad u qaban-qaabiso baaritaanka Badbaadada Guriga waxaad:
· Telefoonka mobile’ka ku soo diri kartaa qoraalkaan ‘FREE’ una so dir lambarkaan 87023. Xubin ka mid ah shaqaalaha ayaa dib kuu soo wici doono sidii ay u qaban-qaabiyaan Baaritaanka Badbaadada Guriga 

· Soo wici kartaa Khadka SYFR 0114 253 2314 sidii aad ula hadsho xubin ka mid ah shaqaalaha SYFR iyo u qaban-qaabiso Baaritaanka Badbaadada Guriga. Waxaan isticmaalnaa adeeg turjubaan haddii loo baahdo.

· U soo booqan kartaa boggeena internetka www.syfire.gov.uk iyo soo buuxi kartaa foomka ku qoran sidii loo qaban-qaabiyo Baaritaanka Badbaadada guriga
Talo-siinta Badbaadada
Dabka ayaad ka badbaadi kartaa markii aad raacdo tallaabooyinkaan fudud:

· Hubi in gurigaaga ku rakiban yahay ugu yaraan hal qaylo-dhaan dab – iyo hal mar usbuuciba iska eeg inuu batteriga shaqeeyo. Weligaa ha furin ama batteriga ha ka saarin qaylo-dhaantaada,
· Taxadar ahow markii aad wax karinayso – Mar walba isha ku hay digsiga dabka saaran, ha isku dayin inaad cunto karsato haddii aad khamri cabtey.

· Sigaar ha ku cabin sarriirta – Sigaarada ka fogey maroyiinka sarriirta. Haddii aad sigaar ku cabto gurigaaga MAR WALBA iska baar in sigaarkaaga si fiican u damsan yahay. 

· Qalabyo koronto ku shaqeeya ee badan ha ku xirin daloolka bareesada korontada – Badanaa dabka waxaa dhaliyo bareeso koronto ee qalabyo badan lagu xiray iyo aad u kullaadey. 

· Taxadar ahow haddii aad isticmaalayso shumacyo – Mar walba shumacyada ka fogey daahyada, alaabta guriga la dhigto iyo maroyin, iyo ka fogey meel dabayl yar leh. 

Macluumaad dheeraad ah
Faah-faahin dheeraad ah ee ku saabsan adeegga Gurmadka & Dab-demiska Koonfurta Yorkshire ama shaqada aan qabanno ayaad heli kartaa markii aad:

Telefoon u soo dirto: 0114 272 7202 ama
E-mail u soo dirto: comments@syfire.org.uk ama
U soo booqato: 197 Eyre  Street, Sheffield, S1 3FG










